
ko bilduma erraldoi bat egiten
ari zen, zendu zelarik. Bildutako
dokumentu eta oharrekin
20.000 orrialde osatu zituen,
baina zoritxarrez, gehienak de-
sagertu egin dira. Gutxienez, hil
baino hamar urte lehenago bere
esaera zaharren bilduma argita-
ratu zen. Duela urte batzuk be-
rriro argitaratu zen Oihenartek
osatutako esaera bilduma,
“Atsotitzak eta neurtitzak” izen-
buruarekin. :
Resurreccion Maria Azkue, Le-
keition jaio zen 1864. urtean.
Euskal idazle, hizkuntzalari eta
folklore-ikertzaile honek euskal
kultura tradizionala ikertu
zuen, eta atsotitz bilduma egin
zuen. “Euskalerriaren yakintza”
bildumako hirugarren liburu-
kian, 1945. urtean argitaratuan,
aurki daitezke esaera zaharrak.
Damaso Intza, euskal idazle
nafarra, Intza herrian jaio zen
1886. urtean. Erlijiozko liburuak,
nobelak eta euskara lantzeari
ekin zion eta “Esaera zarrak” bil-
duma argitaratu zuen 1927an.
100 urteekin hil zen Irunean.
Gotzon Garate, euskal idazle,
hizkuntzalari eta apaiz josulagu-
na, Elgoibarren jaio zen 1934. ur-
tean. Azken urteotan euskal esa-
era zaharrei buruz lanik
garrantzitsuena egin duena, du-
darik gabe. 1967tik aurrera, on-
dare hori biltzeari ekin zion Eus-
kal Herriko zazpi herrialdeetan.
puskal Herriko euskalki guztiak
aztertu zituen eta 2004an, "Atso-
titzak” lehen hiztegi liburua, ar-
gitaratu zen. Hasleran, 27.173
esaera zahar bildu zituen, gehie-
nak (14.458) euskaraz, baina bai-
ta beste asko ere gaztelaniaz, In-
, Urte batzuk
gelesez eta latinez. ot
go, bilduma horrek 30.0
atsotitz baino gehiago zituen.
Antonio 7abala Auspoa bildu-
maren sortzailea da eta lan itze-

la egin zuen ahozko kulturaren
eta bertsolaritzaren aztarnak
bilduz. “Esaera zaarren bilduma
berria (I)” argitaratu zuen 1985,
urtean.

Aipatutako bost idazle horiek
egin dituzte atsotitz edo esaera
zaharrei buruzko lanik garran-
tzitsuenak, baina ez dira baka-
rrak. Badago beste lan bat inte-
resgarria, hots, Eibarko Udalak
plazaratu zuena 1995. urtean.
“Eibarko euskararen esakera eta
bestelako berezitasun batzuk”
Juan Andres Angoitia, Nerea Az-
karate eta Xabier Gezurragak
egina.

Egileen aurkezpena eginda,
sagar, sagarrondo eta sagardoari
buruzko atsotitz eta esaera za-
harren bilduma txiki bat aurki-
tuko duzue jarraian, argitalpe-
netako euskalkia eta grafia

errespetatuz.

OSASUNA ETA SAGARRA

Beti esan izan da lotura estua
dagoela sagarren eta osasuna-
ren artean. Esamolde batzuk ba-
tzuk nahiko ezagunak dira, adi-
bidez: “Arratsian sagar bat yaten
dul[e|nak, medikue etxetik ate-
ratzen du”. Beste honek ere osa-
sunarekin lotura omen du: “Sa-
gardoak umea ekarri, kerexiak
eraman”. Beste hau oso grafikoa
da: “Sagarra ona izan liteke, dea-

bruak emanik ere”.
Fuskal Herriko baserrietan

ganbaran gorde izan dira beti-
danik sagarrak, hobeto manten-
tzeko eta zenbait hilabetetan ze-
har jan ahal izateko, zehazki,
udaberria iritsi bitartean, hor

bukatzen baita epea, atsotitz ho-
nek dioenez: "Sagar arbolak lo-
ratzen hasten direnean, ganba-

rako sagarrak usteldu”
fruituak usteltzen badira,

kontuz! “Sagar ustel batek beste-
ak ustelarazi” edo “Sagar ustel

batek saski sagarra ustelduko”,
nahiz eta bi esaldi hauetan “us-
tel” hitzak beste adiera bat
duen. Gauza antzekoa esan dai-
teke honako atsotitzekin: “Itxu-
raz ona, ta sagar ustela” eta “Sa-
gar gorriak, barrena ustel”,
kanpoko itxura eta barruko iza-
era beti ez direla bat etortzen
adierazteko.

Sagarraren uzta naturaren
mende dago, beraz, ez da harri-
garria gai honi buruz atsotitz
ugari izatea. Adibidez, egural-
diaren arabera, uztaren iragar-
pena egiteko: “Abendu laino
lanbrotsuak sagar asko ekar-
tzen du”; “Martxo aizetsuba, ur-
te sagartsuba”; “Martxoan hai-
ze, sagardian lore, hastian
ezpada, finitzian”. Sagarrondoa-

ren loraketa nolakoa, sagarra-

ren uzta holakoa: “Sagar mar-
txo-lore zillar-lore; apiril-lore,
urre-lore; maiatza-lore, bat ere
ez bano obe”; “Maiatzeko sagar-
lorea, utsa baino obea”,

Animaliekin lotutakoak ere
aurki daitezke: “Arkamelu urte,
sagar urte’, edo “Kuku-sagarra
gogortuten danean, kukuak yan
ezin dabelako, ines egiten dau”,

Hurrengo atsotitzak udaberri-
ko susperraldia iragartzen du,
grina: "Sagarra lore denbora de-
nian, gazteak ankak arin sonua
denian”. Sagarrondo lorea, poli-
nizazioari esker, fruitu bihur-
tzen da, eta hor ere eguraldi eta
urtaroek zeresana dute, beraz,
gisa honetako esaera zahar asko
aurki daitezke, hara: “Sanjuane-
tan artoak belea tapatzen badu
eta sagarrari [sagarrondoari] iru
ale ikusten bazaizkio, urte artan
naiko arto sagar izango da” edo
‘Sanjuanetan sagar penpitik
ikusten bada, bada naikoa”, edo
beste hau “Sanjuanetan sagarra-
ri iru ale ikusten bazaizkio, urte
horretan naiko sagar”.

Gaur egun, neguan txotx
denboraldia hasten denean, ho-
nako esaera zaharrak beharba-
da ez luke zentzu handirik izan-
g0; izan ere, zera dio: “Haize
hotzarekin sagardo eske aundi-
rik ez

Batzuk oso agerikoak dira,
esaterako, “Sagar onak errekiste
larrakasta] ona”; “Le[he]rtutako
kupelak ezin sagardoari eutsi”,

Kasu honetan bi interpretazio
izan ditzake; “Pitar emoiezkoak
g0zo hobea duezi ez arno [sagar-
doa] erosizkoak”; “Sagar gabeko
sagarrondoari inork kasurik ez”:
"Aitatxik sagardoia [sagastia]
landa, semetxiak sagarrak bil”;
"Zuharrari [zumarrari] ez galda
sagarrik” (gaztelaniazko “no pi-
das peras al olmo” antzekoa da).

Bilduma honetan ezin falta
beste adibide bat, nahiko ma-
tXista izanda ere: “Iru gauza
txar: emakumeak agintzen dun
etxea, apaizaren pean dagon
erria eta auntza libre dagon sa-
gastia.

Edo horren ildo bereko hau
“Neskatxa, auntza ta sagastia
zaintzen zallak”.

